ՀԻՄՆԱՎՈՐՈՒՄ
«Հարկման բազայի որոշման նպատակով համախառն եկամտից նվազեցվող գույքի բնական կորստի չափերը սահմանելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը Հայաստանի Հանրապետության հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​կանի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 122-րդ հոդ​վածի 2-րդ մասի համաձայն, գույքի բնական կորուստը համախառն եկա​մտից նվազեցվում է Հայաստանի Հանրապետության կառավարության սահմանած չափերը չգերազանցող չափով՝ այդ կորուստը տեղի ունենալու կամ այդ կորուստը հայտ​նա​բերելու հար​կային տարվա ընթացքում:
 Մինչև 2018 թվականի հունվարի 1-ը գործող «Շահութահարկի մասին» ՀՀ օրենքի համաձայն՝ հարկման նպատակով համախառն եկամտից նվազեցվող գույքի փաս​տացի կորստի (բնական կորստի) չափերը սահմանված էին ՀՀ կառավարության 1999 թվա​կանի ապրիլի 29-ի Հարկման նպատակով համախառն եկամտից նվազեցվող գույքի փաս​տացի կորստի (բնական կորստի) չափերը սահմանելու կարգի մասի թիվ 272-Ն որոշ​մամբ, ըստ որի համապատասխան բնագավառներում հարկման նպատակով համախառն եկա​մտից նվազեցվող գույքի բնական կորուստների չափերը սահմանվում են համա​պա​տաս​խան նախարարությունների կամ գերատեսչությունների կողմից: 
Խնդիրը կայանում է նրանում, որ 2018 թվականի հունվարի 1-ից ուժի մեջ է մտել Հայաստանի Հանրապետության հարկային օրենսգիրքը, որի 122-րդ հոդ​վածի 2-րդ մասի կիրար​կումն ապահովելու նպատակով բնական կորուստների չափեր ներկայումս սահման​ված չեն: 

Միաժամանակ, հաշվի առնելով այն հանգամանքը, որ շահութահարկի հաշվարկները հար​կային մարմին են ներկայացվում գործունեության տարեկան արդյունքների հիման վրա, նախա​գծով առաջարկվել է նախագծով սահմանված բնական կորուստ​ների չափերի կիրառությունը տարածել 2018 թվականի հունվարի 1-ից հետո ծագող ծագած հարա​բե​րու​թյուն​ների վրա, քանի որ հակառակ դեպքում հարկ վճարողները շահու​թահարկի հաշվարկ ներկայացնելիս, համապատասխան բնագավառներում բնական կորուստ​ներ ունենալով հանդերձ, հնարավորություն չէին ունենա 2018 թվականի գործու​նեու​թյան արդյունքներով շահութահարկով հարկման բազայի որոշման նպատակով համախառն եկա​մտից նվազեցնել այդ բնական կորուստների գումարները, ինչը նշանակում է, որ նախագծի՝ 2018 թվականի հունվարի 1-ից հետո ծագող ծագած հարա​բե​րու​թյուն​ների վրա տարածելու հանգամանքը հարկ վճարողների իրավական վիճակը բարելավելու նպատակ ունի: 
3. Առկա խնդիրների առաջարկվող լուծումները. Նախագծով առաջարկվում է սահ​մա​նել համապատասխան բնագավառներում հարկման բազայի որոշման նպատակով համախառն եկամտից նվազեցվող գույքի բնական կորստի չափերը:
4. Կարգավորման առարկան. Նախագծի կարգավորման առարկան հարկման բազայի որոշման նպատակով համախառն եկամտից նվազեցվող գույքի բնական կորստի չափերն են:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​ման արդ​յուն​​քում ակնկալվում է սահմանել հարկման բազայի որոշման նպատակով համախառն եկամտից նվազեցվող գույքի բնական կորստի չափերը: 
